
	    1.Տարածքային կառավարման և ենթակառուցվածքների նախարարություն
	25.08.2023թ.

	
	NԳՍ/16.1/26078

	«Վարչական իրավախախտումների վերաբերյալ» օրենսգրքում լրացում կատարելու մասին» օրենքի նախագծի և «Աղբավայրերի մոնիթորինգի իրականացման կարգը սահմանելու մասին» Կառավարության որոշման լրամշակված նախագծի վերաբերյալ ՀՀ տարածքային կառավարման և ենթակառուցվածքների նախարարությունը առաջարկություններ չունի:
Միևնույն ժամանակ Տարածքային զարգացման և շրջակա միջավայրի նախարարական կոմիտեի 2023 թվականի օգոստոսի 14-ի նիստի № ԿԱ/235 արձանագրության 1-ին կետի հանձնարարականի վերաբերյալ հայտնում ենք, որ «Աղբահանության և սանիտարական մաքրման մասին» ՀՀ  օրենքի 4.3–րդ հոդվածի 5-րդ մասով ամրագրված է, որ  հողամասերի սեփականատերերի կամ օգտագործողների տարածքում /ոչ սահմանված կերպով/ աղբի կուտակման դեպքում պարտավոր են տեղեկացնել տեղական ինքնակառավարման մարմիններին, իսկ տեղական ինքնակառավարման մարմինները պարտավոր են համապատասխան միջոցներ ձեռնարկել եռօրյա ժամկետում: Ընդ որում, Վարչական իրավախախտումների վերաբերյալ օրենսգրքի 43.1  հոդվածի  8.2 մասով եռօրյա ժամկետում համապատասխան միջոցներ չձեռնարկելու դեպքում ՏԻՄ-ի վրա նշանակվում է տուգանք:
	




	2.Երևանի քաղաքապետարան
	18.09.2023թ.

	
	N 01/159645

	Ի պատասխան Ձեր՝ 2023 թվականի օգոստոսի 23-ի թիվ 1/09.2/12155-2023 գրության՝ «Վարչական իրավախախտումների վերաբերյալ» օրենսգրքում լրացում կատարելու մասին» օրենքի նախագծի և «Աղբավայրերի մոնիթորինգի իրականացման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ «Աղբավայրերի մոնիթորինգի իրականացման կարգը սահմանելու մասին» Հայաստանի Հանրապետության կառավարության որոշման նախագծով առաջարկվում է նախատեսել, որ աղբավայրերի մոնիթորինգը նույն կարգով նախատեսված և պարբերաբար իրականացվող գործողությունների համախումբ է, ինչը ներառում է աղբավայրը շահագործողների և տնօրինողների (աղբավայրի տարածքի սեփականատիրոջ, այդ թվում՝ տեղական ինքնակառավարման մարմնի) կողմից աղբավայրերում  ու դրանց հարակից տարածքներում ակնադիտարկումների, իսկ հնարավորության դեպքում գործիքային չափումների, նմուշառումների, լաբորատոր փորձարկումների միջոցով աղբավայրի և դրա հարակից տարածքի վերաբերյալ տվյալների պարբերական հավաքագրումը և դրանց արդյունքում ստացված տվյալների մշակումը:
Նախագծով առաջարկվում է նախատեսել նաև, որ աղբավայրը շահագործողների և տնօրինողների (աղբավայրի տարածքի սեփականատիրոջ) կողմից նույն կարգով սահմանված պահանջները չկատարելը նախատեսում է օրենքով սահմանված պատասխանատվություն։
 «Վարչական իրավախախտումների վերաբերյալ» օրենսգրքում լրացում կատարելու մասին» օրենքի նախագծով առաջարկվում է Վարչական իրավախախտումների վերաբերյալ օրենսգիրքը լրացնել նոր հոդվածով՝ արդյունքում պատասխանատվություն սահմանելով աղբի տեղադրման վայրը տնօրինողների կամ համայնքի ղեկավարի կողմից աղբավայրի մոնիթորինգի իրականացման կարգը խախտելու համար:
    Այս առումով նկատի ունենալով «Թափոնների մասին» օրենքի 11-րդ հոդվածով՝ թափոնների գործածության ոլորտում տեղական ինքնակառավարման մարմիններին վերապահված  իրավասությունները՝ հայտնում ենք, որ Նախագծերի փաթեթի շրջանակներում տեղական ինքնակառավարման մարմինների կողմից աղբավայրերի նկատմամբ մոնիթորինգ իրականացնելու և համայնքի ղեկավարի կողմից աղբավայրի մոնիթորինգի իրականացման կարգը խախտելու համար պատասխանատվություն սահմանելու վերաբերյալ կարգավորումները լրացուցիչ պարզաբանման կարիք ունեն:
	Ընդունվել է
Համաձայն «Թափոնների մասին» օրենքի 17-րդ հոդվածի 1-ին մասի՝ շրջակա միջավայրի վրա թափոնների ներգործությունը որոշելու և կանխատեսելու, դրանց բացասական հետևանքները ժամանակին բացահայտելու և կանխարգելելու նպատակով թափոնների հեռացման վայրերի պարբերական մոնիթորինգ իրականացնում են նաև թափոնների հեռացման վայրերը տնօրինողները: 
Թափոնների հեռացման վայրեր են հանդիսանում նաև աղբավայրերը, իսկ աղբավայրի շահագործման համար պատասխանատու իրավաբանական կամ ֆիզիկական անձի բացակայության դեպքում, տվյալ տարածքի տնօրինողը, համայնքային հողերի դեպքում՝ համայնքի ղեկավարը, ով համաձայն  «Թափոնների մասին» օրենքի 11-րդ հոդվածի 1-ին մասի «ա» կետի՝ պետք է իրականացնի հսկողություն աղբահանման նկատմամբ, իսկ համաձայն նույն օրենքի 17-րդ հոդվածի 1-ին մասի՝ նաև իրականացնի թափոնների հեռացման վայրերի մոնիթորինգ (մշտադիտարկում), եթե թափոնների հեռացման վայրը (աղբավայրի տարածքը) գտնվում է վերջինիս տնօրինման տակ։  



	3. Բնապահպանության և ընդերքի տեսչական մարմին
	11.12.2023թ.

	
	N 01/29.1/7/6764

	Ի պատասխան Ձեր՝ 2023 թվականի դեկտեմբերի 08-ի թիվ 1/09.2/16071-2023 գրության՝ հայտնում եմ, որ Բնապահպանության և ընդերքի տեսչական մարմինը «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի նախագծի վերաբերյալ առաջարկություններ և առարկություններ չունի։
	


	4.Արդարադատության նախարարություն
	17.10.2023թ.

	
	N /27.3/44870

	1. «Վարչական իրավախախտումների վերաբերյալ Հայաստանի Հանրապետության» օրենսգրքում լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածի 1-ին մասով նախատեսվում է Վարչական իրավախախտումների վերաբերյալ Հայաստանի Հանրապետության օրենսգրքի 43.2-րդ հոդվածը լրացնել 3-րդ մասով, համաձայն որի՝ աղբի տեղադրման վայրը տնօրինողների կամ համայնքի ղեկավարի կողմից աղբավայրի մոնիթորինգի իրականացման կարգը խախտելը առաջացնում է տուգանքի նշանակում աղբի տեղադրման վայրը տնօրինողների կամ համայնքի ղեկավարի նկատմամբ` սահմանված նվազագույն աշխատավարձի  հարյուրապատիկի չափով:
«Վարչական իրավախախտումների վերաբերյալ Հայաստանի Հանրապետության» օրենսգրքում լրացում կատարելու մասին» 2022 թվականի հոկտեմբերի 26-ի ՀՕ-403-Ն օրենքի 2-րդ հոդվածով լրացվող 43.2-րդ հոդվածի 1-ին մասի համաձայն՝ աղբավայրը շահագործողների կողմից աղբավայրերի մոնիթորինգի իրականացման կարգը խախտելը առաջացնում է տուգանքի նշանակում անհատ ձեռնարկատերերի նկատմամբ` սահմանված նվազագույն աշխատավարձի հիսնապատիկի չափով, իսկ իրավաբանական անձանց նկատմամբ՝ սահմանված նվազագույն աշխատավարձի հարյուրապատիկի չափով:
Նախագծի ամփոփաթերթում նշված դիրքորոշման համաձայն՝ հիմնականում աղբավայրերի տնօրինողները միաժամանակ հանդիսանում են նաև աղբավայրի շահագործող, իսկ որոշ դեպքերում պայմանագրային հիմունքներով կամ այլ եղանակով աղբավայրի շահագործման իրավունք է տալիս այլ կազմակերպությունների։
Սույն դեպքում, հաշվի առնելով այն հանգամանքը, որ աղբավայրերի տնօրինողները կարող են միաժամանակ հանդիսանալ նաև աղբավայրի շահագործողներ և հիմք ընդունելով «Վարչական իրավախախտումների վերաբերյալ Հայաստանի Հանրապետության» օրենսգրքում լրացում կատարելու մասին» 2022 թվականի հոկտեմբերի 26-ի ՀՕ-403-Ն օրենքի 2-րդ հոդվածով լրացվող 43.2-րդ հոդվածի 1-ին մասը՝ անհրաժեշտ է Նախագծի 1-ին հոդվածի 1-ին մասով լրացվող 3-րդ մասում նախատեսել բացառություն աղբավայրերի այն տնօրինողների համար, որոնք հանդիսանալու են նաև շահագործող, հակառակ պարագայում դրույթի կիրառության ժամանակ գործնականում կառաջանան խնդիրներ: 
Միաժամանակ անհրաժեշտ է լրացուցիչ պարզաբանել՝ արդյոք տնօրինող իրավաբանական անձանց և տնօրինող անհատ ձեռնարկատերերի համար նախատեսվում է միևնույն տուգանքի չափը, եթե ոչ, ապա անհրաժեշտ է հստակ տարանջատել այդ երկու դեպքերը:
Բացի այդ, անհրաժեշտ է «Աղբի տեղադրման վայրը» բառերը փոխարինել «Աղբավայրերի» բառով՝ հիմք ընդունելով «Թափոնների մասին» օրենքում կիրառվող ձևակերպումները:
2. Նախագծի 1-ին հոդվածի 1-ին մասով նախատեսվող լրացումն անհրաժեշտ է կատարել Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություններ կատարելու մասին 2022 թվականի հոկտեմբերի 26-ի ՀՕ-403-Ն օրենքում՝ հիմք ընդունելով «Նորմատիվ իրավական ակտերի մասին» օրենքի 34-րդ հոդվածի 6-րդ մասը, համաձայն որի՝ փոփոխություն կամ լրացում կարող է կատարվել նաև սահմանված կարգով պաշտոնապես հրապարակված, սակայն ուժի մեջ չմտած նորմատիվ իրավական ակտում կամ դրա ուժի մեջ չմտած մասում, իսկ այն դեպքում, երբ ակտն արդեն ինկորպորացվել է, ապա հիմնական նորմատիվ իրավական ակտում: 
Նշված դիտարկումը հիմք ընդունելով և հաշվի առնելով այն հանգամանքը, որ Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություններ կատարելու մասին 2022 թվականի հոկտեմբերի 26-ի ՀՕ-403-Ն օրենքի 6-րդ հոդվածում արդեն իսկ առկա է անցումային դրույթ, համաձայն որի՝ սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ սույն օրենքի 2-րդ հոդվածի, որն ուժի մեջ է մտնում 2024 թվականի հունվարի 1-ից՝ անհրաժեշտ է Նախագիծ 2-ի ուժի մեջ մտնելու ժամկետը վերանայել: 
3. Միաժամանակ, հայտնում ենք, որ Արդարադատության նախարարության կողմից մշակվում է Վարչական իրավախախտումների վերաբերյալ նոր օրենսգրքի նախագիծ, որի ընդհանուր մասն արդեն իսկ ներկայացվել է շահագրգիռ կողմերի համաձայնեցմանը: Շարունակվում են աշխատանքները նաև հատուկ մասը լրամշակելու և առաջիկայում ամբողջ նախագիծը շրջանառութան մեջ դնելու ուղղությամբ: Ըստ այդմ, եթե նախագծով առաջարկվող կարգավորումների ընդունումը խիստ հրատապ չէ, առաջարկում ենք այս փուլում ձեռնպահ մնալ դրանց իրականացումից՝ Վարչական իրավախախտումների վերաբերյալ նոր օրենսգրքի նախագծի շրջանակներում դրանց անդրադառնալու պայմանով:

2. Մասամբ է ընդունվել 
Տարածքային զարգացման և շրջակա միջավայրի նախարարական կոմիտեի 2023 թվականի նոյեմբերի 27-ի նիստի №ԿԱ/353 արձանագրության 3-րդ կետի համաձայն՝ «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություններ կատարելու մասին» 2022 թվականի հոկտեմբերի 26-ի ՀՕ-403-Ն օրենքում  լրացում կատարելու մասին» օրենքի նախագիծը հանվել է կոմիտեի նիստի օրակարգից, ուստի այն մինչև 2024 թվականի հունվարի 1-ը չի կարող ընդունվել, այդ իսկ պատճառով համապատասխան լրացումը կկատարվի ՎԻՎ օրենսգրքում՝ 2024 թվականի հունվարի 1-ից ուժի մեջ մտնող 43.2-րդ հոդվածում։ Նշված դրույթի ուժի մեջ մտնելու ժամկետ նախատեսվում է սահմանել պաշտոնական հրապարակումից վեց ամիս հետո՝ աղբավայրը շահագործողների բացակայության դեպքում աղբավայրը տնօրինողներին, այդ թվում՝ տեղական ինքնակառավարման մարմիններին մոնիթորինգի իրականացման անհրաժեշտ ռեսուրսներն ապահովելու համար ժամանակ տրամադրելու նպատակով։  
3. Մասամբ է ընդունվել 
Վարչական իրավախախտումների վերաբերյալ նոր օրենսգրքի նախագծում ներառելու նպատակով ՇՄՆ կողմից մշակվել է համապատասխան առաջարկություն, սակայն Տարածքային զարգացման և շրջակա միջավայրի նախարարական  կոմիտեի 2023 թվականի օգոստոսի 14-ի նիստի NԿԱ/235 արձանագրության 1-ին կետի 2-րդ ենթակետի պահանջն ապահովելու նպատակով  Կառավարության համապատասխան որոշման և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություններ կատարելու մասին» 2022 թվականի հոկտեմբերի
26-ի ՀՕ-403-Ն օրենքում (այսուհետ՝ Օրենք)  լրացում կատարելու մասին» օրենքի նախագծերը Վարչապետի աշխատակազմ են ներկայացվել մեկ միասնական փաթեթով։ Տարածքային զարգացման և շրջակա միջավայրի նախարարական կոմիտեի 2023 թվականի նոյեմբերի 27-ի նիստի №ԿԱ/353 արձանագրության 3-րդ կետի համաձայն «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի նախագիծը աշխատանքային կարգով համաձայնեցվել է Վարչապետի աշխատակազմի տեսչական մարմինների աշխատանքների համակարգման գրասենյակի, ինչպես նաև բնապահպանության և ընդերքի տեսչական մարմնի հետ, քանի որ համաձայն «Վարչական իրավախախտումների վերաբերյալ Հայաստանի Հանրապետության» օրենսգրքում լրացում կատարելու մասին» 2022 թվականի հոկտեմբերի 26-ի ՀՕ-403-Ն օրենքի 5-րդ մասի՝ 2024 թվականի հունվարի 1-ից ուժի մեջ մտնող ՎԻՎ  օրենսգրքի 43.2-րդ հոդվածով նախատեսված վարչական իրավախախտումների վերաբերյալ գործերը քննվելու են շրջակա միջավայրի օրենսդրության կատարման նկատմամբ պետական վերահսկողություն իրականացնող տեսչական մարմնի կողմից։



